Abenduak 18
Unión del Pueblo Navarro talde parlamentarioari atxikitako foru parlamentari Alberto Catalán Higueras jaunak 9-17/PES-00244 idatzizko galdera aurkeztu du. Hauxe da Nafarroako Hezkuntzako kontseilariaren informazioa: 
Hezkuntza Departamentuak aurreikusi du Sarrigurenen Bigarren Hezkuntzako institutu berria eraikitzea. Horixe jakinarazi zion Eguesibarko Udalari, kasua bazen ikastetxe hori kokatu beharreko lurzatien lagapena egin zezan. Udal horrek, 2017ko urtarrilaren 31ko osoko bilkuran, ECP1A (8.423 m2) eta DD14 (6.782 m2) lurzatiak lagatzeko erabakia hartu zuen, eta Hezkuntza Departamentuari eman zion jakitera.
2017ko martxoaren 24an, Asier Peláez Moreno jaunak, Pablo Esquisábel Otamendi jaunak eta Franciso Javier Serna Pérez jaunak gora jotzeko errekurtso bat aurkeztu zuten Nafarroako Administrazio Auzitegian aipatutako lurzatia Hezkuntza Departamentuari lagatzearen aurka. 
Hezkuntza Departamentuak, bi lurzatiak aztertu ondoren  (ECP1A y DD14), jo zuen planeamenduan aldaketa bat egin beharra zegoela, bi lurzatiak bereiziko zituen oinezkoentzako bide bat sartzeko espazio hori eraiki nahi den azaleran. Hartara, zenbait bilera izan ziren Lurraldearen Antolamenduko Zerbitzuarekin, eta aurreikusitako egutegia aztertu ondoren, erabaki zen ikastetxearen lehen faseko proiektua ECP1A lurzatiari —bietatik handienari— egokitzea.
Lehen fasearen ezarpen berria ikusita, hasierako proposamena aldatzen baitzuen, apirilean kontratazio hori arautzen duten klausulen pleguak berrikusi eta irizpide jasangarriak zehaztu ziren, ia zero kontsumokoak.
Ekainean, lizitazioa izapidetzeko berme juridiko guztiak egiaztatu ondoren, laguntza kontratatzeko baimen-espedientea izapidetu zen. Espediente hori Nafarroako Gobernuaren 2017ko uztailaren 26ko Erabakiaz onetsi zen, eta haren bitartez baimena ematen zitzaion Hezkuntza Departamentuko Unibertsitateen eta Hezkuntza Baliabideen Zuzendaritza Nagusiari Sarrigurengo Derrigorrezko Bigarren Hezkuntzako institutu baterako proiektua egiteko eta obren zuzendaritzarako kontratua egiteko. Unibertsitateen eta Hezkuntza Baliabideen Zuzendaritza Nagusiko zuzendari nagusiaren 710/2017 Ebazpenaren bitartez, erreferentziako kontratazioa onetsi eta Kontratazio Atarian eta Europar Batasunaren Aldizkari Ofizialean argitaratu zen, 40 eguneko epearekin (2017ko urriaren 2ra artekoa) eta 324.259 euroko gehieneko gastuarekin, BEZa barne:
· 210.870 euro (% 21eko BEZa barne), proiektua idazteko ordainsariei dagozkie, eta “Ikastetxe berriak eraikitzea eta ikastetxeetan obrak egitea. Ikastetxeen Plana” izeneko 410001-41800-6020-325100 partidaren kargura ordainduko dira;
· 113.389 euro (% 21eko BEZa barne), berriz, obren zuzendaritzaren ordainsariei dagozkie, eta 2018. urterako aurrekontuetan izanen den “Ikastetxe berriak eraikitzea eta ikastetxeetan obrak egitea. Ikastetxeen Plana” izeneko 410001-41800-6020-325100 partidaren kargura ordainduko dira.
Lizitaziora 17 proposamen aurkeztu dira, eta dokumentazio administratiboaren gutunazala irekita, aurkeztutako proposamen guztiak onartu dira. Gaur egun, Kontratazio Mahaiak izendatutako teknikariak proposamen guztia baloratzen ari dira.
Kontratazioaren behin betiko onespena eta aurkeztutako proposamenen kopuru handia ikusita, egiaztatu zen ezin zela bete 2018-2019 ikasturterako ikastetxe bat irekitzeko hasieran ezarritako egutegia. 
Nafarroako Gobernuaren 2017ko urriaren 25eko erabakiaz, “Sarrigurengo Ekohiria” udalez gaindiko plan sektoriala azkendu zen, Eguesibarko Udalak hala eskatuta, zeren eta ia guztiz gauzatua baitzen eta haren oinarrizko helburua beterik baitzegoen. Haren azkentzearen eraginkortasunerako baldintza zen udalez gaindiko plan sektorialaren zehaztapenak hirigintzako udal planeamenduan sartzea. Udalak lagatako lurzatiek eraikin berria egin ahal izateko dokumentu hartan jasotako xedapenak bete beharko dituzte.
Hezkuntza Departamentuak aurreikusten du exekuzio-proiektua 2018. urtearen lehen erdialdean idaztea, eta udal lizentzia eskatzea. Gero, obrak lizitatuko dira, berehala egin daitezen. Horretarako ezarritako aurrekontu-aurreikuspenei dagokienez, honako hauek dira, urtez urte:
2018. URTEA:    
· 210.870 euro (% 21eko BEZa barne), proiektua idazteko ordainsariei dagozkienak.
· 56.694,50 euro (% 21eko BEZa barne), arkitektoaren obra-zuzendaritzako ordainsariei dagozkienak.       
· 38.688 euro (% 21eko BEZa barne), aparejadorearen zuzendaritzako ordainsariei dagozkienak.
2019. URTEA:    
· 56.694,50 euro (% 21eko BEZa barne), arkitektoaren obra-zuzendaritzako ordainsariei dagozkienak.       
· 38.688 euro (% 21eko BEZa barne), aparejadorearen zuzendaritzako ordainsariei dagozkienak.
Gainera, 6.417.474 euroko partida bat aurreikusten da, BEZa barne, zeina 2018ko eta 2019ko urteko ordainketen artean banatuko baita, obren exekuzioa bera egiteko. Zenbatekoen banaketa zehatza exekuzioaren datak jakiten direnean eginen da.
Iruñean, 2017ko abenduaren 15ean.

